
				এই পাতাটির মুদ্রণ সংশোধন করা প্রয়োজন। 
še o সবুজ পত্ৰ &°, »७२8
সব এক জাত, এক দল । অপরপক্ষে অহল্যা ছিলেন একে ব্ৰাহ্মণকন্যা, তাতে ঋষিপত্নী ; অপর চারটির সঙ্গে তিনি ত এক কেলাসে বসতেই পারেন না ।
কথায় বলে, “রাজার নন্দিনী প্যারী যা কর তা শোভা পায় ।” সুতরাং ইহজীবনে উক্ত রাজার নন্দিনীরা যে যা করেছিলেন, সে সবই যে শোভা পেয়েছিল,-"তার সাক্ষী ব্যাস ও বাল্মীকি । এই রাজার বির আখেরে রাজার প্যারী হয়েই ভাবলীলা সম্বরণ করে স্বৰ্গে গিয়েছিলেন। দ্ৰৌপদী অবশ্য স্বগের সকল সিড়ি ভাঙ্গতে পারেন নি, তার কারণ তিনি হাতের পাঁচটি আঙ্গুলকে সমান করে দেখেন নি। সশরীরে পাপের প্রায়শ্চিত্ত করতে হয়েছিল শুধু বেচারি ব্ৰাহ্মণকন্যাকে ; আর সে, প্রায়শ্চিত্ত কি ভয়ানক কাণ্ড-দেহ হয়ে গেল পাষাণ, আর তার ভিতর আত্মা রইল কবরস্থ। নিজের ভিতর নিজের গোর হওয়াটা কখনই আরামের হতে পারে না-হোক না সে সমাধি-মন্দির মার্বেল পাথরে গড় । অথচ কি অপরাধে তঁাকে এই কঠিন শান্তি ভোগ করতে হয়েছিল ?-অহল্যার অপরাধ এই যে, তিনি সরল বিশ্বাসে দেবতাকে স্বামী বলে ভুল করেছিলেন। স্বামীকে দেবতা জ্ঞান করায় যে পুণ্য হয়, এ কথা ত এদেশের স্ত্রীলোকেও জানে ; অথচ এ কথা এ দেশের পুরুষেও মানে যে, অধিকাংশ স্ত্রীর পক্ষে অধিকাংশ স্বামীকে দেবতা বলে ভুল করবার কোনও কারণ নেই,-অতএব সে ভুল করাও অসম্ভব। সুতরাং দাড়ােল এই যে, যে ভুল করা অসম্ভব সেই ভুল করায় হয় মহাপুণ্য,-আর যে ভুল না করা অসম্ভব, সেই ভুল BBD DB DBBDK S SuuDDB DB t KB gD DBD DBLSS

